
YANGI O‘ZBEKISTON TARAQQIYOTIDA “AQL 

MARKAZLARI”NING AHAMIYATI  

Jizzax Davlat Pedagogika universiteti tayanch doktoranti 
 

Annotatsiya. Mazkur tezisda Yangi O‘zbekiston sharoitida “aql markazlari”ning 

institutsional va funksional ahamiyati kompleks tarzda ilmiy tahlil qilinadi. Tadqiqotda 

globallashuv va siyosiy-modernizatsiya jarayonlari fonida davlat boshqaruvi tizimida ilmiy-tahliliy 

institutlarga bo‘lgan ehtiyojning ortib borishi asoslab beriladi. “Aql markazlari” tushunchasi 

zamonaviy siyosatshunoslik yondashuvlari asosida izohlanib, ularning davlat siyosatini 

shakllantirish, ekspertiza qilish, monitoring va baholashdagi o‘rni ochib beriladi. Tadqiqot ishi 

davomida sohaning dolzarb muammolari, xususan, malakali tahliliy kadrlar yetishmovchiligi va 

institutsional rivojlanishdagi cheklovlar aniqlanib, ularni bartaraf etishga qaratilgan ilmiy-amaliy 

takliflar ilgari suriladi.  

Kalit so‘zlar: “aql markazlari”, think tank, institutsional transformatsiya, siyosiy 

modernizatsiya, davlat boshqaruvi, strategik tahlil, normativ-huquqiy mexanizmlar, globallashuv, 

ilmiy ekspertiza, kadrlar salohiyati, siyosiy qarorlar qabul qilish, tahliliy institutlar  
 

iz yashayotgan davr tezlik bilan o‘zgarib bormoqda. Bu jarayon esa tabiiyki zamon zayliga 

moshlashuvni, dunyo hamjamiyati bilan integratsiyalashuvni hamda ma’lum bir miqdorda 

muvozanat saqlashni ham talab etadi. Albatta, bir vaqtning o‘zida jahon bilan aloqa 

o‘rnatish hamda milliy manfaatlarni himoya qilgan holda muvozanat saqlash, iqtisodiy 

barqaror rivojlanish, mamlakat ichki va tashqi muammolarini bartaraf etish oson ish emas. Avvalo, 

buning uchun dunyo davlatlari tajribasini o‘rganish, ularni milliy mentalitetimizga mosligini 

aniqlash hamda bizga zararli jihatlarini bekor qilgan holda mamlkaat manfaatlariga moslashtirib 

yangi konsepsiyalar, strategik dasturlar ishlab chiqish, ularning ilmiy-amaliy jihatlarini inobatga 

olish muhim. Bu jarayonlarda albatta “aql markazlari”ga ehtiyoj seziladi. So‘nggi yillarda yurtimiz 

ilmiy jamoatchiligi ko‘p murojaat qilayotgan bu turdagi institutlar O‘zbekiston uchun yangi bo‘lishi 

mumkin, ammo jahon tajribasiga qarasak, “aql markazlari” allaqachon qudratli davlatlarning eng 

muhim funksiya bajaruvchi bo‘g‘iniga aylangan.  

Yurtimizda bu kabi tahliliy tuzilmalar borasida ham bir qator tadqiqot ishlari amalga 

oshirilgan. Xususan, mahalliy tadqiqotchilardan biri Eldor Tulyakov “O‘zbekistonda “aql 

markazlari”ning davlat boshqaruvidagi ishtirokini takomillashtirishning tashkiliy-huquqiy jihatlari” 

PhD dissertatsiyasini[2] yoqlagan va bu dissertatsiyada “aql markazlari”ning yurtimizda tashkil 

topishi, rivojlanishi, davlat siyosatiga ta’sirini tadqiq etgan bo‘lsa, Jizzax Davlat Pedagogika 

Universitetida faoliyat yurituvchi siyosatshunos olim, siyosiy fanlar falsafa doktori(PhD), dotsent  

To‘rayev Abror Saloxiddinovich esa bu mavzuda bir qancha ilmiy tadqiqot ishlari amalga oshirgan 

hamda hozirda yurtimizda aynan bu mavzu doirasida ish olib borayotgan tadqiqotchilardan 

hisoblanadi. Uning muallifligida nashr etilgan “AQShda “aql markazlar”ning vujudga kelishi va 

rivojlanish bosqichlari”[3] hamda “AQShda “aql markazlar”ning vujudga kelishi va rivojlanish 

bosqichlari” deb nomlangan[4] maqolalarida “aql markazlari” faoliyati batafsil tahlil etilganligini 

ko‘rishimiz mumkin. 

Mavzuyimizning asosiy qismiga to‘xtalishdan oldin, avvalo “aql markazlari” nima ekanligini 

aniqlashtirib olishimiz zarur. Bu sohada tadqiqot olib borgan taniqli tadqiqotchi Jeyms Makganning 

tar’rificha, “aql markazlari” davlat siyosatini ishlab chiqishda ilmiy asoslangan tahlil va tavsiyalar 

beruvchi mustaqil tadqiqot institutlari hsioblanadi. [5]. Undan tashqari ayni shu sohada tadqiqot 

olib brogan barcha olimlarning ta’riflarini umumlashtirib aytganda, “aql markazlari” – siyosiy, 

ijtimoiy, iqtisodiy, diniy, ma’naviy jihatdan tahliliy faoliyat bilan shug‘ullanuvchi, olingan tahlillar 

asosida esa tegishli strategiya va muammolar uchun yechim ishlab chiquvchi muhim tuzilmalar 

hisoblanadi. Bugungi kunda Yurtimizda bunday markazlarga ehtiyoj sezilmoqda va buni 

Prezidentimiz Shavkat Mirziyoyev ham ta’kidlab o‘tgan[1]: “Bugun hayot yangicha fikrlash va 

ishlash, milliy “aql markazlari”mizni shakllantirishni talab etmoqda. Afsuski, atrofimizdagi barcha 

siyosiy-ijtimoiy jarayonlarni chuqur tushunib, ta’sirchan tilda yetkazib beradigan tahlilchi va 

ekspertlarimiz juda kam. Bunday vaziyatda jamiyatimizni ma’naviy tahdidlardan himoya qilish 

borasidagi ilmiy-amaliy tadqiqotlarni tubdan qayta koʻrib chiqish zarur”. Shu jihatdan olib “aql 

markazlari”ning zarurligi masalasini quyidagicha izohlash mumkin: 2017-yildan boshlab 

O‘zbekistonda boshlangan keng ko‘lamli siyosiy va institutsional islohotlar jarayoni “Yangi 

O‘zbekiston” g‘oyasi bilan uyg‘un holda davlat boshqaruvi, strategik rejalashtirish va tahliliy 

faoliyat tizimini tubdan yangilashni taqozo etdi. Yangi siyosiy tafakkur sharoitida “aql 

markazlari”ning roli oddiy maslahat beruvchi yoki tor doiradagi ilmiy institut maqomidan chiqib, 

davlat siyosatini shakllantirish, monitoring qilish va baholash jarayonining ajralmas institutiga 

aylandi. Bu transformatsiya bir vaqtning o‘zida institutsional va funksional takomillashuvni 

anglatadi: ya’ni tuzilma, maqom va boshqaruv mexanizmlarining yangilanishi bilan bir qatorda, 

vazifalar doirasining kengayishi va metodologik yondashuvlarning modernizatsiyasi ham yuz berdi. 

Avvalo, institutsional jihatdan 2017–2025-yillar oralig‘ida tahliliy markazlarning maqomi va 

vakolatlari aniqroq belgilandi. Davlat strategiyalarini ishlab chiqish, normativ-huquqiy hujjatlarni 

ekspertizadan o‘tkazish, islohotlar samaradorligini monitoring qilish kabi funksiyalar tizimli 

ravishda “aql markazlari” zimmasiga yuklatildi. Bu jarayonda yurtimizda mavjud “aql 

markazlari”dan biri O‘zbekiston Respublikasi Prezidenti huzuridagi Strategik va mintaqalararo 

tadqiqotlar instituti faoliyati yangi bosqichga ko‘tarildi. Institut nafaqat mintaqaviy xavfsizlik va 

tashqi siyosat masalalarini tahlil qilish, balki ichki islohotlarning konseptual asoslarini ishlab 

chiqishda ham faol ishtirok eta boshladi.  

Yuqorida qayd etilgan vazifalarni amalga oshirish hozirda har doimgidan ham muhim. 

Xalqaro miqyosda nizolarning kuchayishi, globallashuv sharoitida mamlakatlarning o‘zaro 

bog‘liqligi, ichki muammolarni bartaraf etish hamda mamlakatni yanada yuksaltirish har doimgidan 

ham dolzarb hisoblanadi. Bu borada albatta, hozirda yurtimizda mavjud “aql markazlari” 

tegishlicha faoliyat olib borishmoqda. Ammo, Prezidentimizning nutqlaridan ham ma’lumki, bu 

kabi tahlil markazlarini yanada kuchayitirish, ularga bo‘lgan e’tiborni oshirish zarur. Hozirda bu 

borada mavjud eng katta muammolardan biri esa, shubhasiz, kadrlar masalasi. Yuksak saviyali, 

ilmli, tahliliy fikrlashi kuchli bo‘lgan kadrlargina mamlkatni kuchl “aql markazlari” bilan ta’minlay 

oladi. Malakali kadrlarni tayyorlash uchun esa ta’lim tizimini rivojlantirish, “aql markazlari”da 

faoliyat yuritayotgan kadrlarni tajriba almashish maqsadida, dunyoda yetakchi tashkilotlarga 

yuborish hamda tahliliy jarayonlarni yanada kuchaytirish va bu borada ishtiyoqmand kadrlarni 

rag‘batlantirib boorish zarur.  

Xulosa sifatida shuni aytish mumkinki, “aql markazlari” mamlakatimiz kelajagi uchun 

muhim. Ularni yanada kuchaytirish, safini malakali kadrlar bilan to‘ldirib boorish, xorijiy 

tashkilotlar bilan hamkorlik aloqalarini yanada kuchaytirish zarur. 

Annotatsiya. Mazkur maqolada inklyuziv ta’lim jarayonida ota-ona, o‘qituvchi va psixolog 

hamkorligining zamonaviy pedagogik tizimdagi o‘rni va ahamiyati keng tahlil etiladi. Inklyuziv 

sinflarda turli ehtiyoj va imkoniyatlarga ega bo‘lgan o‘quvchilarning ta’lim jarayoniga 

muvaffaqiyatli moslashuvi ko‘p jihatdan oila, maktab va mutaxassislar o‘rtasidagi uzviy 

hamkorlikka bog‘liqdir. Ushbu jarayonda psixologik qo‘llab-quvvatlash, individual yondashuv va 

ijtimoiy moslashuvni ta’minlash masalalari dolzarb ahamiyat kasb etadi. 

Maqolada hamkorlikning pedagogik, psixologik va ijtimoiy jihatlari ilmiy manbalar asosida 

yoritilib, inklyuziv muhitda yuzaga kelishi mumkin bo‘lgan muammolar hamda ularning bolalar 

rivojlanishiga ta’siri tahlil qilinadi. Shuningdek, ota-ona, o‘qituvchi va psixologning o‘zaro 

hamjihatligi orqali o‘quvchilarning ijtimoiy-emotsional rivojlanishini ta’minlash, ta’lim 

samaradorligini oshirishning nazariy asoslari ochib beriladi. 

Kalit so‘zlar: inklyuziv ta’lim, ijtimoiy moslashuv, ota-ona ishtiroki, pedagogik hamkorlik, 

psixologik qo‘llab-quvvatlash. 
 

irish. Hozirgi kunda ta’lim tizimida inklyuziv ta’limni rivojlantirish ustuvor yo‘nalishlardan 

biri hisoblanadi. Inklyuziv sinflarda tahsil olayotgan o‘quvchilarning ijtimoiy va emotsional 

moslashuvi ularning ta’lim jarayonidagi muvaffaqiyatini belgilovchi muhim omillardan biridir. 

UNESCO ma’lumotlariga ko‘ra, inklyuziv ta’lim muhitida ijtimoiy-emotsional ko‘nikmalarni 

rivojlantirish o‘quvchilarning nafaqat akademik natijalarini, balki ularning jamiyatga 

integratsiyasini ham sezilarli darajada yaxshilaydi[1]. Shuningdek, xalqaro tadqiqotlarda ijtimoiy-

emotsional kompetensiyalari rivojlangan o‘quvchilarning o‘qish samaradorligi o‘rtacha 11% ga 

yuqori bo‘lishi aniqlangan[2] 

Ayniqsa, alohida ta’lim ehtiyojlariga ega bolalarning jamoadagi o‘rnini topishi, tengdoshlari 

bilan samarali muloqotga kirishishi va o‘zini erkin his qilishi ta’lim sifatiga bevosita ta’sir 

ko‘rsatadi. OECD tomonidan olib borilgan tadqiqotlar shuni ko‘rsatadiki, maktablarda psixologik 

